Qorti ta’ I-Appell

(Kompetenza Inferjuri)

Imhallef Anthony Ellul

Appell numru:- 173/2018

Mary Cassar 58457(G), Ronald Cassar 41685(G), Edmond Cassar
29382(G), Antonella Cassar 17285(G), Angela Vella 61857(G), Wenzu

21064(G), Grace Cassar 9155(G), Victoria Marta Pace 20387(G), Tania
Portelli 23677(G), Joe Portelli 13671(G), Zachary Cassar 26665(G),
John Paul Cassar 4889(G), Johnnie Cassar 13976(G), Joseph Grech
7957(G), Miriam Grech 4057(G), Franklin Grech 61755(G) u George

Farrugia 58655(G)
(appellanti)

Vs

Il-Kunsill Lokali ta’ Victoria, Ghawdex
(appellant)

Ilum 24 ta’ Mejju, 2019.

1. Dan huwa appell minn decizjoni tal-Bord ta’ I-Appelli dwar il-Li¢enzjar
li nghatat fil-11 ta’ Dicembru 2018.

2. Fil-qosor mill-atti jirrizulta li:

2.1. Permezz ta’ ittra tas-7 ta’ Settembru 2017, I-appellanti Ikoll bejjiegha tal-
Monti tar-Rabat Ghawdex, a tenur tar-regolament 36 tal-Legislazzjoni
Sussidjarja 441.07 (Regolamenti dwar il-Licenzi tal-Kummerc), appellaw
quddiem il-Bord tal-Appelli dwar Licenzjar mill-allokazzjoni ta’ posti illi |-
Kunsill Lokali tal-belt Victoria ghamel fil-Monti ta’ Pjazza Sabina. L-ilmenti
kienu:-



2.2.

Vi.

il-post allokati m" humiex prattikabbli ghaliex mhux biss m’humiex
ugwali ghal dawk li kien hemm fit-Tokk imma huma ukoll minghaijr
passagg adegwat bejniethom b’'mod u manjiera illi huma ser ikunu
ferm imxekklin fl-ezercizzju tan-negozju taghhom;

I-allokazzjoni ta’ dawn il-posti ma haditx in konsiderazzjoni t-traffiku
tal-madwar u I-pompa tal-petrol li topera fl-istess pjazza bi ksur tar-
regolament 5(13) tal-Legislazzjoni Sussidjarja 441.04;

il-Kunsill Lokali gieghed jikser regolament 5(2)(a) tal-ligi sussidjarja
441.04 meta naqas li jara li fit-trig fejn jintrama I-monti ikun hemm
post ghall-parkeggjar tal-vetturi tal-bejjiegha hdejn l-ispazji allokati;

in-numerazzjoni tal-posti assenjati saret b’'mod arbitrarju u bla ebda
logika;

I-allokazzjoni tal-posti ma tippermettix li [-appellanti jarmaw tinda;
go certu posti tal-bejjiegha jitpoggew pedestalli magguri tal-festi

min-nofs Gunju sa wara Santa Marija u ghalhekk mhux se jkunu
jistghu jarmaw f’ dan il-perjodu.

Talbu ghalhekk lill-Bord:

Joghgbu jirrevoka [-allokazzjoni tal-posti lill-bejjiegha tal-Monti tal-belt
Victoria maghmula fit-22 ta’ Awissu 2017"

Permezz ta’ ittra tas-6 ta’ Frar 2018, il-Kunsill Lokali tal-Belt Victoria wiegeb
illi l-aggravji kollha tal-appellanti huma ndgustifikati u ghandhom jigu
respinti. Specifikament dwar |-aggraviji sollevati mill-appellanti, il-Kunseill
wiegeb illi:

ghalkemm il-Legislazzjoni Sussidjarja 441.04 ma tipprovdix ghall-
qgisien tal-posti fi Pjazza Sabina u langas ghall-passaggi, safejn huwa
prattikabbli saru |-preparamenti necessariji sabiex il-monti jigi armat
fi Pjazza Sabina kif kienu fil-pjazza tat-Tokk b’ dan illi mhux se jkunu
mxekklin fl-ezercizzju tan-negozju taghhom;

il-Kunsill gab awtorizzazzjoni sabiex it-traffiku li se jkun gej minn Triq
Mons. Luigi Vella jghaddi minn quddiem il-pompa tal-petrol, fejn
mhux se jkun hemm posti tal-monti. Din se tibda tithaddem hekk



Vi.

kif il-bejjiegha li ghandhom I|-posti effetwati jergghu jibdew jarmaw.
Inoltré, fi Pjazza Sabina saru diversi sinjali li jinfurmaw lill-pubbliku
li ma huwiex permess li jsir ipparkjar fl-istess pjazza waqt il-hinijiet
tal-monti. Rigward il-pompa tal-petrol, din m’ ghadiex tintuza u f'kull
kaz, faccata tal-imsemmija pompa ma hemm ebda posta tal-
bejjiegha tal-monti;

ir-regolament 5(2)(a) tal-L.S. 441.01 jaghmel eéc¢ezzjoni specifika,
inter alia, ghas-suq ta’ Pjazza Sabina, Victoria maghrufa ukoll bhala
Pjazza Sabina. II-Kunsill mhux jimponi I-mod kif wiehed jarma I-
posta tieghu u dwar jekk il-bejjiegha jixtiequx juzaw l-ispazju
taghhom biex jipparkjaw vettura, sakemm jigu rispettati l-ispazji
allokati;

[-allokar tal-posti sar b'mod li kemm jista’ jkun jinzammu |-istess
pozizzjoni tal-bejjiegha meta kienu Pjazza it-Tokk u nzammu ukoll
in-numri li kellhom gabel. Meta saru |-passaggi ttiehed ukoll in
konsiderazzjoni il-mod kif il-bejjiegha kienu jarmaw flimkien, u li
jergghu jsiru I-passadgi kif kienu Pjazza it-Tokk biex ma jinfirdux il-
bejjiegha li ezempju kienu membri tal-istess familja u jarmaw
flimkien;

il-pjanta ta’ kif ghandhom isiru |-posti tal-bejjiegha tal-monti ta’
Pjazza Sabina giet preparata mill-Perit tal-Kunsill, Edward Scerri,
abbazi tal-pjanta li kien hemm fit-Tokk / Pjazza Indipendenza. L-
ebda wahda minn dawn il-pjanti ma taghmel provvediment jew
limitazzjoni ghal tined;

mhuwiex minnu li I-pedestalli u giggifogu tal-festa jintramaw minn
nofs Gunju sa wara Santa Marija. F’kull kaz, fi Pjazza Indipendenza
/ it-Tokk kienu jsiru bosta avvenimenti li minhabba fihom huma ma
setghux jezercitaw in-negozju taghhom. Minn dan il-lat il-pozizzjoni
taghhom tinsab miljorata. Fkull kaz, fiz-zminijiet tal-festi, il-pjazez
u t-toroq kollha jigu armati u ghalhekk kienu se jkunu affetwati f’
kwalsiasi post fil-berah li seta’ ntaghzel mill-Ministeru ghall-
Ekonomija, Investiment u Negozju Zghir biex jintrama’ I-monti.

2.3. B'decizjoni moghtija fil-11 ta’ Diécembru 2018, il-Bord iddecieda kif gej:

\

. il-Bord ghandu idejh marbutin kemm ghal dak i jirrigwarda t-

trasferiment tal-monti ghal Pjazza Santa Sabina peress illi din saret b’ ligi



3.

u anke ghal dak Ii jirrigwarda d-delinejazzjoni ta’ I-area kollha allokata
ghall-monti fi hdan Pjazza Santa Sabina. Jekk il-Bord ibiddel iz-Zoni indikati
ghall-allokazzjoni tal-monti ma jkunx gieghed jissindika biss id-decizjoni
tal-Kunsill Lokali pero anke d-decizjoni ta’ Transport Malta, liema decizjoni
tesorbita I-kompetenza tieghu. Ladarba I-post ma jistax jinbidel il-Bord ma
Jisa’ jaghmel xejn dwar l-ilment dwar nugqgas ta’ spazju u I-possibilta o
meno ta’ armar ta’ tined.

Il I-Bord pero jhoss li ghandu jissuggerixxi l, prevja l-awtorizzazzjoni ta’
Transport Malta, iz-Zona indikata ghall-Monti ta’ bejn il-Knisja ta’ Sabina u
Trig Mons. Luigi Vella testendi u tinkludi dik il-parti vicin il-pompa tal-petro/
li fil-prezent hija mahsuba biex jghaddi t-traffiku, pero bl-eskiuzjoni ta’ Trig
Sant’ Orsola u Trig Adrian Dingli. B’ hekk iz-Zona allokata ghall-monti tikber
u kemm [l-allokazzjoni tal-posti tkun tista’ ssir bil-kumdita’. Pero jerga’
Jinghad illi I-Bord jista’ biss jaghmel suggeriment fdan is-sens ghaliex tali
decizjoni hija suggetta ghall-approvazzjoni ta’ Transport Malta liema
approvazzjoni tmur oltré I-kompetenza ta’ dan il-Bord.

Illi minhabba f dawn hawn fuq spejgat il-Bord m'ghandux ghazla hlief li
Jichad l-ewwel, it-tieni, il-hames u s-sitt aggraviji.

i awar it-tielet aggraviu dwar ir-regolament 5(2)(a) tal-ligi sussidjarja
441.01, ossijja l-allegata nugqgas Ii jigi pprovdut post ghall-parkeggjar ta, -
vetturi ta’ l-appellanti, issir referenza ghall-proviso tal-istess artikolu Ii jghid
hekk:

"IZda dawn il-gisien ma japplikawx ghas-suq fil-berah Ii jinsab
f’San Gakbu u suq ta’ Pjazza Sabina, Victoria, ' Ghawdex.”

Illi ghalhekk dan l-aggravju ma jistax jigi milgugh.

Illi awar l-aggravju tal-pedestalli tal-festi I-Bord jirrikonoxxi li dawn jistghu
Jimpedixxu uhud mill-appellanti milli joperaw fcertu granet. Dan il-Bord
pero ma jistax jordna lill-Kunsill appellat johrog ordnijeit il terzi i m’
humiex involuti " dawn il-proceduri, bhal per eZempju [-persuni
responsabbli ghall-armar tal-festi u I-ghaqdiet tan-nar.

II-Bord pero jhoss Ii ghandu jirrakkomanda lill-Kunsill i jassigura rubu Ii tali
pedestalli jigu armati kemm jista’ jkun vicin tad-dati tal-festi u jizzarmaw
kemm jista’ jkun malajr sabiex [-appellanti jigu ppregudikati mill-angas
possibbli,

1lli jibga’ ghalhekk l-aggravju dwar I-allokazzjoni tal-posti ...

1I-Bord ihoss illi r-raba aggravju f’ dan is-sens huwa gustifikat u I-Bord ged
Jjordna Ii I-posti F’ Zona tnejn ghandhom jigu riorganizzati b’ tali mod /i I-
posti 6,7 u 8 jitpoggew vicin xulxin.

II-Bord ghalhekk gieghed jilga’ limitatament [-appell fis-sens illi tirriforma
d-decizjoni tal-Kunsill Lokali appellat billi jordna illi I-posta numru 8
titpogga vicin il-post numru 6 u 7 u mill-bgija tikkonferma d-decizjoni
appellata.’

L-appellanti appellaw minn dik id-decizjoni. L-aggravji huma:-



i il-Bord kien zbaljat meta ¢ahad |-ewwel, it-tieni, il-hames u s-sitt
aggraviji taghhom ghaliex deherlu li m’huwiex kompetenti fir-rigward
peress li wasal ghall-konkluzjoni li ma jistax jissindika |-operat ta’
Transport Malta;

ii. il-Bord ghamel apprezzament zbaljat tal-mansjoni u kompetenza
tieghu;

iii. il-Bord zbalja meta ¢ahad it-tieni aggravju minkejja dak li jipprovdi
r-regolament 5(13) tal-L.S. 441.04;

iv. il-Bord ghamel interpretazzjoni hazina tar-regolament 5(2)(a) tal-
L.S. 441.04 meta kkwota mill-proviso tal-istess regolament sabiex
jichad it-tielet aggravju tal-appellanti;

V. il-Bord naqas illi jiddeciedi jekk I-allokazzjoni ta’ posti in kwistjoni
saritx ukoll skorrettament minhabba I-impedimenti li |-festi patronali
joholqu kull sena " uhud mill-posti in kwistjoni;

Vi. m’huwiex tort taghhom li*/-post allokat ghall-monti huwa izghar mill-
post fejn kien jarma precedentement’u din mhix raguni sabiex ma
jintlagghux I-ilmenti taghhom.

Talbu lil din il-Qorti:

‘Tirriforma s-sentenza ta’ lI-ewwel Onorabbli Bord tal-11 ta’ Dicembru 2018 billi
tirrevokaha in toto hlief fejn din lagghat il-lanjanza ta’ Antonella Cassar u tilga’ r-
rikors tal-appell tas-7 ta’ Settembru 2017 u dana bl-ispejjez taz-zewg istanzi
kontra I-Kunsill Lokali tal-Belt Victoria.”

4. L-appellat da parti tieghu wiegeb illi d-decizjoni appellata hija gusta u timmerita
konferma, ghajr ghal fejn ordna illi I-posta humru 8 titpogga vicin il-posti 6 u 7
izda ma sar ebda appell / appell in¢identali fir-rigward.

Konsiderazzjonijiet.

5. Permezz tal-ewwel aggravju taghhom, I-appellanti jilmentaw mill-fatt illi I-Bord
cahad l-ewwel, it-tieni, il-hames u s-sitt aggravji minnhom elenkati fir-rikors
promutur ghaliex deherlu li mhuwiex kompetenti fir-rigward peress li wasal ghall-
konkluzjoni li ma jistax jissindika |-operat ta’ Transport Malta. L-appellanti
jiccaraw li fl-ebda waqt ma uzaw il-procedura odjerna biex jimpunjaw it-



trasferiment tal-Monti minn Pjazza Indipendenza ghall-Pjazza Santa Sabina kif
donnu fehem il-Bord, izda I-ilment taghhom kien limitat ghall-allokazzjoni tal-posti
li giet necessitata wara tali trasferiment. Jikkontendu li I-Bord zbalja meta wasal
ghall-konkluzjoni li, ‘fiema parti minn Pjazza Santa Sabina kellha tigi allokata
ghall-Monti mhix decizjoni tal-Kunsill Lokali u langas tas-Sezzjoni tal-Kummerc’u
li *jekk il-Bord ibiddel iz-Zoni indikati ghall-monti ma jkux gieghed jissindika biss
id-decizjoni tal-Kunsill Lokali pero anké d-decizjoni ta’ Transport Malta, liema
decizjoni tezorbita mill-kompetenza tieghu.’” Jghidu li din id-difiza ma tgajjmitx
mill-Kunsill Lokali appellat u langas mill-Bord di sua sponte u kuntrarjament ghal
dak li jiddisponi l-artikolu 732A tal-Kap. 12, gew imc¢ahhda milli jaghmlu s-
sottomissjonijiet taghhom lill-Bord dwarha; ghalhekk id-decizjoni appellata hija
invalida u ghandha tigi revokata. Fil-mertu jikkontendu inoltré illi I-konkluzjoni
tal-Bord hija f’" kull kaz zbaljata ghaliex il-Kunsill ma ¢ahadx li I-ispazju li fih irid
jarma’ I-Monti fi Pjazza Sabina giet indikata minnu u li hu kien responsabbli ghall-
mod kif saret I-allokazzjoni tal-posti. Jghidu li mit-twegiba tal-Kunsill u x-xhieda
prodotti huwa evidenti li I-uniku rwol ta’ Transport Malta kien li japprova t-traffic
management plan sottomessa mill-Kunsill u xejn aktar.

II-Kunsill wiegeb izda li I-Bord kien korrett fid-decizjoni tieghu stante illi ladarba
t-trasferiment minn Pjazza Santa Sabina kien sar permezz ta’ ligi, allura, l-istess
Bord kellu jiehu in konsiderazzjoni l-istess ligi biex jasal ghad-decizjoni tieghu.
Jghidu li I-appellanti jinsew li I-Kunsill kellu |-obbligu jaghmel I-allokazzjoni tal-
posti bil-limitazzjonijiet ta’ Pjazza Santa Sabina ai termini tal-Avviz Legali 441.04
b’ tali mod li tkun tista’ tigi approvata minn Transport Malta. Jghidu li din ta’ I-
ahhar ma kinitx obbligata tapprova I|-pjan ta’ immanigjar tat-traffiku u l-arei
identifikati ghall-posti kif prezentat mill-Kunsill.

Fil-fehma tal-gorti minn gari tal-ittra tal-appell (7 ta’ Settembru, 2017) kellu jkun
¢ar ghall-Bord li I-kontestazzjoni m'hijiex it-trasferiment tal-monti minn Pjazza
Indipendenza ghall-Pjazza Sabina. Dik hi materja li ovvjament il-Bord m‘ghandux
il-kompetenza |i jiddec¢iedi dwarha. Fir-rikors tal-appell stess |-appellanti stess
iddikjaraw li, "/~esponenti fl-ebda hin u mument ma wzaw il-procedura odjerna
sabiex jimpunjaw it-trasferiment tal-Monti mit-Tokk ghall-Pjazza Sabina kif
inspjegabilment donnu fehem l-ewwel Onorabbli Bord”

Hu owvju li d-decizjoni li I-monti ma jibgax jarma fit-Tokk u jkun trasferit fi Pjazza
Sabina, ma kinitx tal-appellat. Fil-fatt minn regolament 26 tal-Legislazzjoni
Sussidjarja 441.07 jirrizulta li I-Ministru resposabbli ghall-kummer¢ jistabbilixxi I-
lokalita’ tas-swieq fil-berah. Imbaghad Skeda III fl-istess Legislazzjoni Sussidjarja
issemmi |-lokalita’ ta’ swieq fil-berah u t-toroq fejn jistghu joperaw. Fil-kaz tar-

Rabat, Ghawdex tissemma Pjazza Sabina. Ghalhekk zgur li d-decizjoni li s-suq
fir-Rabat, Ghawdex ikun fi Pjazza Sabina ma kinitx decizjoni tal-Kunsill Lokali.

Pero’ I-ilment tal-appellanti kien dwar I-allokazzjoni tal-posti li I-Kunsill ghamel fil-
Monti ta’ Pjazza Sabina f'Ghawdex u mhux minhabba li I-monti ma bagax fit-Tokk.
L-ispostament minn pjazza ghall-ohra ssemmiet fl-ittra tal-appellanti tas-7 ta’
Settembru, 2017 bhala introduzzjoni ghall-ewwel ilment. L-ilment kien dwar I-
allokazzjoni tal-posti li skonthom m’humiex adattati u ma jipprovdux ghall-
passagg adegwat. Fil-fatt it-talba li saret mill-appellanti kienet sabiex il-Bord, "...
Joghgbu jirrevoka I-allokazzjoni tal-posti lill-bejjiegha tal-Monti tal-belt Victoria
maghmula fit-22 ta’ Awwissu, 2017”. Ma saret |-ebda talba sabiex il-monti
jintbaghat lura fit-Tokk.

Permezz tal-ewwel, it-tieni, il-hames u s-sitt aggravji taghhom quddiem il-
Bord, I-appellanti Imentaw li:

I I-posti allokati m” humiex prattikabbli ghax mhux biss m’humiex
ugwali ghal dawk li kien hemm fit-Tokk imma huma wkoll minghaijr
passagg adegwat bejniethom b'mod u manjiera illi huma ser ikunu
ferm imxekklin fl-ezercizzju tan-negozju taghhom;

ii. I-allokazzjoni ta’” dawn il-posti ma haditx in konsiderazzjoni t-traffiku
tal-madwar u I-pompa tal-petrol li topera fl-istess pjazza, bi ksur tar-
regolament 5(13) tal-Legislazzjoni Sussidjarja 441.04;

V. I-allokazzjoni tal-posti ma tippermettix li I-appellanti jarmaw tinda;

Vi. go certu posti tal-bejjiegha jitpoggew pedestalli magguri tal-festi
min-nofs Gunju sa wara Santa Marija u ghalhekk mhux se jkunu
jistghu jarmaw f’ dan il-perjodu.

Din il-Qorti hi tal-fehma li I-appellanti ghandhom ragun jilmentaw dwar il-fatt li I-
Bord cahad |-ewwel, it-tieni, iFhames u s-sitt aggravji taghhom minhabba li
kien tal-fehma li, ‘jekk il-Bord ibiddel iz-Zoni indikati ghall-allokazzjoni tal-monti
ma jkunx qgieghed jissindika biss id-decizjoni tal-Kunsill Lokali pero anké d-
decizjoni ta’ Transport Malta, liema decizjoni teZorbita mill-kompetenza tieghu’ .

Fl-ewwel lok, mill-aspett ta’ procedura ma kienx hemm ec¢cezzjoni ta’ nuggas ta’
kompetenza. M’hemmx dubju li I-Bord kellu kull dritt li jgajjem |-e¢¢ezzjoni ex
officio dwar il-kompetenza tieghu. Pero’ ghallingas qabel id-decizjoni kellu

jgharraf lill-partijiet u jaghtihom I-opportunita’ li jaghmlu sottomissjonijiet
dwarha.

Kuntrarjament ghal dak allegat mill-Kunsill appellat fit-twegiba in dizamina, mhux
minnu li d-difiza tal-kompetenza, 'ienet tinkwadra ruhha fir-risposta tal-
esponenti ghat-tieni aggravju tar-rikors promutur tal-appellanti. Dik il-parti tat-
twegiba kienet tirreferi biss ghall-fatt li t-traffic management kien gie approvat
minn Transport Malta in risposta ghall-allegazzjoni li I-allokazzjoni tal-postijiet ma
haditx in konsiderazzjoni t-traffiku tal-madwar. Fil-fehma tal-qorti dik m’hijiex
eccezzjoni ta’ nugqgas ta’ kompetenza.

Fit-tieni lok m’hemmx dubju li |-allokazzjoni tal-posti saret mill-Kunsill. L-ittra ‘X’
li ssemmiet fid-decizjoni tal-Bord intbaghatet mill-Awtorita’ tat-Trasport lill-Kunsill
appellat, u nfurmah ‘“our Unit finds no objection for the layout plan to be
implemented as per attached Dok A” u li hi ffirmata minn perit mill-Uffic¢ju ta’
Ghawdex tal-Awtorita.

Pero’ mill-provi rrizulta li kien il-Kunsill li hareg bil-proposta li giet approvata mill-
Awtorita tat-Trasport. Fil-fatt il-perit Edward Scerri jghid li huwa kien tqabbad
mill-Kunsill Lokali Victoria sabiex:

‘-istalls Ii kien hemm permess ghalihom fi Pjazza Indjpendenza issir rilokazzjoni
ghalihom fi Pjazza Sabina. Ghamilt dan l-eZercizzju ...”

B'referenza ghall-pjanti ES2 u Dok ES3, il-Perit Edward Scerri xehed li I-pjanta:

‘inharget minni u approvata mill-Perit Clint Camilleri ta’ TM’

II-fatt li I-Awtorita approvat il-pjan tat-traffiku propost mill-Kunsill, ma jfissirx li d-
decizjoni tal-appellat dwar I|-allokar tal-posti ma tistax tigi kontestata.

Dan l-aggravju gieghed ghalhekk jintlaga’ u I-atti ser jintbaghatu lura lill-Bord
ghal decizjoni fir-rigward tal-ewwel, it-tieni, il-hames u s-sitt aggravji tal-
appellanti.

Madankollu, hu wkoll rilevanti li fl-ewwel lok jigi determinat mill-Bord
jekk I-ilment tal-appellanti jagax taht regolament 36 tal-Legislazzjoni
Sussidjarja 441.07, li hu r-regolament li nvokaw l-appellanti fir-rikors
tal-appell (ara I-ewwel pagna tal-ittra tas-7 ta’ Settembru, 2017).

Fit-tieni aggravju |-appellanti Imentaw li I-Bord ghamel, ‘apprezzament Zbaljat
tal-mansjoni u kompetenza tieghu’ billi, ".... adotta I-metodu ineditu illi jaghmel
suggeriment ta’ fejn ghandu jestendi I-Monti fi Pjazza Sabina”. Dan |-aggravju
ser jigi michud ghaliex kull m’ghamel il-Bord kien suggeriment u xejn iktar. II-
Bord bl-ebda mod ma ordna li ssir estensjoni tal-ispazju tal-Monti bil-mod i

ssuggerixxa fid-decizjoni.

Permezz tat-tielet aggravju |-appellanti jilmentaw mbaghad li I-Bord Zbalja
meta ¢ahad it-tieni aggravju minkejja dak li jipprovdi r-regolament 5(13) tal-L.S.
441.04. Dan is-sub-regolament jipprovdi li:

(13) Dawk ijt-torog Ii fihom jintrama’ I-monti kif provdut fir-regolamenti
msemmija ghandhom ikun maghlugin ghat-traffiku fil-hinijiet u I-granet tal-
monti,”

4

Dwar dan l-aggravju I-gorti m’ghandha bzonn tghid xejn in vista ta’ dak li diga
qalet b'riferenza ghat-tieni ilment li I-appellanti pproponew quddiem il-Bord. Il-
Bord c¢ahad it-tieni Iment tal-appellanti mhux a bazi tal-ilment tal-appellanti li fih
irriferew ghar-regolament 5(13), izda ghal ragunijiet li diga ssemmew f'dik il-parti
tas-sentenza li titratta dwar I-ewwel aggravju.

Ir-raba’ aggravju tal-appellanti huwa li I-Bord ghamel interpretazzjoni hazina
tar-regolament 5(2)(a) tal-L.S. 441.04 meta rrefera ghall-proviso tal-istess
regolament sabiex jichad it-tielet ilment. Jikkontendu li I-imsemmi proviso
jirreferi ghall-gisien li ghandu jkollom il-parkeddi allokati lill-bejjiegha tal-Monti,
izda ma jezimix lill-Kunsill Lokali milli jipprovdi tali parkegg.

It-tielet aggravju li jinsab fir-rikors promutur huwa li I-Kunsill appellat gieghed
jikser regolament 5(2)(a) tal-ligi sussidjarja 441.04 meta naqas li jara li fit-trig
fejn jintrama I-monti ikun hemm post ghall-parkeggjar tal-vetturi tal-bejjiegha
hdejn I-ispazji allokati. Jikkontendu li ghalkemm il-gisien ma japplikawx bis-sahha
tal-proviso, 1-obbligu li jigi pprovdut spazju ghall-ipparkeggar tal-vetturi tal-
bejjiegha hdejn I-ispazji allokati sabiex jintrama t-tilar huwa kjarament vigenti.

Dwar dan il-Bord iddecieda kif gej:-

Il dwar it-tielet aggravju dwar ir-regolament 5(2)(a) tal-ligi sussidjarja
441.01, ossija l-allegata nugqgas Ii jigi pprovdut post ghall-parkeggjar tal-
vetturi ta’l-appellanti, issir referenza ghall-proviso tal-istess artikolu Ii jghid
hekk:

"IZda aawn il-gisien ma japplikawx ghas-suq fil-berah Ii jinsab
f’San Gakbu u suq ta’ Pjazza Sabina, Victoria, f' Ghawdex.”



26.

27.

28.

29.

30.

1lli ghalhekk dan l-aggravju ma jistax jigi milgugh.

L-artikolu 5(2)(a) tal-L.S. 441.04 jipprovdi:

(2) (a) II-Kunsill Lokali ghandu jara Ii fit-trig fejn jintrama suq fil-berah isiru
sinjali i juru I-ispazji ghall-ipparkeggjar tal-vetturi tal-bejjiegha. Dawn [-ispazji
ghandhom ikunu ta’ 2.5m b'6m u jkollhom numru ta’ identifikazzjoni Ii jkun
jindika I-posta tal-bejjiegh, b'dan izda Ii meta jpingi s-sinjali, il-Kunsill ~Lokali
ghandu jiehu hsieb i biswit kull spazju jkun hemm spazju bizzejjed ta’
mhux aktarminn 2.5m b'6m biex jintrama t-tilar mal-vettura:

Izda dawn il-gisien ma japplikawx ghas-suq fil-berah [Ii jinsab
Marsaxlokk u li jintrama matul il-gimgha kif ukoll is-suq tal-Belt,
Valletta, li jinsab f'San Gakbu u s-suq ta’ Pjazza Santa Sabina, Victoria,
fGhawdex.’

II-Kunsill appellat da parti tieghu wiegeb li I-gisien indikati f'dan ir-regolament ma
japplikawx ghall-pjazza Sabina. Jghid li huwa ma imponiex il-mod ta’ kif I-
appellanti jarmaw il-posta taghhom izda kemm jekk jipparkeggjaw il-vettura
taghhom jew jarmawx tilar biss, I-bejjiegha ta’ suq fil-berah iridu jirrispettaw I-
ispazju allokat lill-posta taghhom.

F’ dan il-kaz il-Kunsill ghandu ragun. Huwa owvvju li fejn hemm restrizzjonijiet ta’
spazju b’dan illi I-gisien msemmija fir-regolament 5(2)(a) ma japplikawx, mhux
garantit i fil-posta allokata ikun hemm biswit bizzejjed spazju kemm ghall-vettura
kif ukoll ghat-tilar.  Kull ragunament differenti jkun differenti mehud in
konsiderazzjoni I-ispazju limitat fi Pjazza Sabina.

Ghaldagstant lI-aggravju hu mi¢hud.

II-hames u sitt aggravju tar-rikors tal-appell jikkon¢ernaw I-ilmenti li fl-ittra il
Bord jissemmew bhala ilmenti (v) u (vi). Fir-rigward:

i Tal-hames ilment, gialarba I-qorti ser thassar dik il-parti tad-decizjoni tal-
Bord li titratta dwar dawk I-ilmenti ghar-ragunijiet li nghataw b'riferenza
ghall-ewwel aggravju, m’hemmx lok li tidhol fil-meritu tal-ahhar Zzewg
aggraviji;

ii. Tas-sitt ilment, il-Bord qal li, "... ma jistax jordna lill-Kunsill appellat johrog
ordnijiet lil terzi i m'humiex involuti faawn il-proceduri, bhal per ezempju
l-persuni responsabbli ghall-armar u I-ghaqgdiet tan-nar”. Fil-fehma tal-
gorti jekk il-Bord ghandu kompetenza li jiddeciedi dwar dan I|-ilment u fir-
realta’ I-Kunsill gieghed jaghti permessi lil terzi sabiex fil-perjodu tal-festa

10



jpoggu armar fil-posti tal-bejjiegha, ma kien hemm xejn milli jzommu milli
jiddeciedi dwar dak Il-ilment u jaghti ordnijiet. Pero’ fl-ewwel lok il-Bord
tal-Appelli dwar Licenzjar ghandu jikkunsidra u jiddeciedi dwar jekk
ghandux il-kompetenza li jiddeciedi I-ilment numru sitta (6) tal-ittra tas-7
ta’ Settembru, 2017. Skont artikolu 6 tal-Kap. 441, il-kompetenza tal-Bord
hi limitata ghal dawk id-decizjonijiet li jkunu ittiehdu skont id-disposizzjoni
tal-Att principali u r-regolamenti li jsiru tahtu. Ghaldagstant, il-Bord irid
jiddetermina, wara li jkun ta lill-partijiet l|-opportunita’ li jaghmlu
sottomissjonijiet, jekk ghandux kompetenza li jiddeciedi dwar I-ilment
relatat mal-armar tal-festi.

Ghal dawn il-motivi il-Qorti, sa fejn kompatibbli ma’ dak li nghad hawn fuq:-

1. Tilqa’ I-ewwel aggravju u thassar biss dik il-parti tad-decizjoni tal-Bord
li biha ¢ahad I-ewwel, it-tieni, il-hames u sitt ilment kif spjegati fl-ittra
tas-7 ta’ Settembru, 2017. Fir-rigward ta’ dawk I-ilmenti I-partijiet
ghadhom fl-istess posizzjoni li kienu qabel id-decizjoni tal-11 ta’
Dicembru, 2018;

2. Tichad it-tieni u r-raba’ aggravju tal-appell;

3. B'riferenza ghat-tielet, hames u sitt aggravju tal-appell, tiddikjara li
m’hemmx htiega li tippronunzja ruhha fil-meritu gialadarba intlaqa’ I-
ewwel aggravju u thassret dik il-parti tad-decizjoni tal-Bord li ¢ahdet I-
ewwel, it-tieni, il-hames u s-sitt ilmenti.

4. Ghal kull buon fini tikkonferma dak li ddecieda I-Bord b'riferenza ghat-
tielet u raba’ ilment tal-ittra tas-7 ta’ Settembru, 2017.

Spejjez jinqasmu in kwantu ghal 34 a karigu tal-Kunsill u 2 a karigu tal-
appellanti.

Anthony Ellul.

